Dk iii 157

MIST abar (1) bizeskih bun ; (2) ud
Jjudabayisnigih cim ; (3) événag ud baxsisn ; (4)
ud kar ud sid ; (5) ud judbunih t bizeskih az
vemarih ; (6) ud bizesk conih ; (7) ud vehih ;
(8) ud mayag ké kar abar, ud kar t abar
mayag ; (9) ud arz ud sang® ; (10) ud handag
tanbizesk ped tanbizeskih, (han 1) ruvanbizesk
ped ruvanbizeskih ; (11) uzm ayisn i abar harv
do <> uzmiidan sayed ud uzmog né sayed ;
(12) ud niyabag kunisn 1 bizesk abag dehig
mardom, ud <han > avesan <abdag> bizesk ;
(13) <uzmiid ud framiid bizeskih kirdan mizd,
ud> *anuzmog (anuzmiid) *afrmiid bizeskih
kirdan puhl ; (14) ud ké bizesk uzmog ud 6
bizeskih vizidan xvéskarth ; (15) ud bizeskih ud
drustbedih nam-arzanigih ; (16) ud pésag ké
bizeskih andar ; (17) han i ruvanbizesk az
tanbizesk ud tanbizesk az ruvanbizesk ud harv
(do) az padixsay abayisn ; (18) vémarih bun,
vahan, céih, événag ud nam ; (19) dariig
evenag ; (20) nirog (ud) drustih vinarisn ; (21)
ud han 1 tan ristagan ped drustih vinardarih
sazendag, ud (han i) gyan nirogan ped sudgarih
hamenag ; (22) niyaz i mardom o tan darisn ud
gyan virayisn, x'arisn ud dariig ; (23) usSmurisn
7 [1 M8 saman ke kar i ped tanbizeskih abar
(24) bizeskih kunisn ud frazamisn, hangirdig-é
ped nihang vazag, az nigez i veh déen.

had. (1) bizeskih bun ohrmazdig frazanagtih ké bizeskih-iz azis,
nazttar avi$ danisn 1 abar cihrag 1 gumézagith.

(2) ud bizeskih abayisnigih cim, niyaz cim? az ebgad vahan®, gétig

dahisnan Ly /oh/ padan 1 ped drustih, besazenidan T az veémarih.

(5) bizeskih az vémarih judbun, con judbunih 1 danagth <az
duSagahth>.

(3a) bizeskih <eévénag> : <€k, m&ndg-bizeskih ud jud jud
handarzigih> : €k gétig-bizeskih ud jud jud handarzigth.

meéndg-bizeskih handarzigih, ped veh dén nirang, ebgad —dam
vémarih vahan’- zor jastag az dam bé burdan ud abesihénidan.

. 9K 66 19~ /arz abar sang/.

. Cf. SGV 9.39 az abayisn niyaz.

. Cf. DK iv M 409 bé-$ bun az ebgad vahan i ast dahisn cim.
. Cf. Dk M 165 vemarih vahan ebgad.

2w N P



getig-bizeSkih handarzigth, ped veh dén danagth, gétig nege
/daman/ az ebgad vémarth pahrixtan bésazeénidan.

(3b) andar harv ek baxs$isn do : amaraganig ud €vazig.

amaraganigih T méndg-bizeskih, az veh dén nigéz, amaragan
mardom “ruvanbizeskih, T abérdar ped x'8§ xém virastan T gghan ox —
dahyubed— ud géhan rad —zardustrodum— baved.

u-§ evazig ek <€k> mardom ruvanbizeskih ped abazahangih 1 az
duSmat ud dusuxt ud dusvarst, ud frazahangth 1 6 humat ud huxt ud
huvarst, ped virastan xém danag dén-burdaran, az veh dén nigez,
ab@rdar baved.

ud amaraganigih 1 gétigbizeSkih <amaragan> mardom tanbizeskih,
1 <az> vehdén nig€z, az zardustrodum dastvarih ud dahyubed
huframanih, nigah padan 1 zahagan —1 tanan bun— az M 19 vinastagih.

u-$ evazig €k ek mardom tanbizeskih, T az drustbedan hamog,
padan 1-8an ristagan az vinastagth baved.

(3¢) ud tanbizeskih baxisn én-z *panz’ i-§an [] dénig nam:
ahlayth-besazisnih *T <ast> atas-besazisnih, ud urvar-b&sazinih, ud
kard-besazisnih, ud dﬁgG-bééﬁziénIh, ud mansr-bésazisnih.

U-$ mayagvar mansr-b&sazisnih, han 1 andar gétig yrovr
/veni$nig/’. u-§ mayagvariha cim, ab&-res ud bes ud ranz 1 tan, t&z be
burdan 1, abar mansrig afson nirang, vémarth az tan.

ud didigar han 1 atas-b&sazisnih. u-§ cim abag nirdg 1 atas ped b&
burdan 1 vinastagih ud piidagih T vémarth, vax§an® az andarvay pez
taftan T tan pedis ud “suxtan® T urvar 1 perdzgar boy be burdan 1 vas
vémarth azi$§ ped kamranzih 1 tan.

ud sidigar han T urvar-b&sazisnih. u-§ cim ped kamth 1 az r&s ud
ranz 1 az kard-ud-dag-bizeskih, ped x"ardan <ud> nesres)
/boyenidan/*°, ud aniz evénag vémarih az tan bé burdan.

andar kard ud dag-bésazisnih, [] dag abdum bizeskih.

(3d) ud ruvanbizeskih baxsisn “do: veh dén gobisn vurravisnig,
kuni$n vurraviS$nig. harv do vurravi$nigih bésazénidan 1 mardom
ruvan.

(15) ud ped gehan drustbed <nam->arzanigih 0y k& amaragan
mardom ruvan az vinah ud tan az vémarth padar.

ud ped g&han “bizesk nam-arzanigih 6y k& amaragan marddom
ruvan az vinah ud tan az vémarth bésazenidar.

ud ped &k 8k az mardoman drustbed nam-arzanigih M ** 6y ke
mardom &k €k ruvan az vinah ud tan az vémarth padar.

ud ped &k €k az mardoman bizesk nam-arzanigih 0y k& mardom &k
ek ruvan az vinah ud tan az vémarth bésazenidar.

POV [Sasl.

7. Cf. Dk M 266 gehani yrov.
8 Cf.PKII, 3.2 ray vaxsan adur.

 nesrr M, nerrr T 66 /viyuxtan?/.
0 cf. Dk M 182.1.



(3¢) oh-iz tanbizesk en-z “evénag®* do: &k padan 1 tan ped drustih,
ud &k b&sazeénidan 1 tan az vémarth.

ud ham-handazag, ruvanbizeskih ped padan 1 ruvan az vinah ud
b&sazeénidan azis.

(4) ud kar T amaraganig bizeskih padan T amaragan marddom ruvan
<az vinah> ud tan ped drustih, ud bésazeénidan 1 az vémarih.

ud siid T azi$§ padan 1 g€han ped drustih pakih ud huboyth.
vinah ud tan az vémarth.

ud siid 1 azi$ drustth ud karigih 1 mardom tan, ahlavih 1-$an ruvan.

(6) ud bizesk conih handazag az vizin 1 frazanag dahyubed, veh
dén niggzig, abar ruvanbizesk ud tanbizesk harv do.

abar ruvanbizesk zardu$trodum, dén dastvar, kii: abézag-xem:;
asnuidag-xrad; ud dén-vaspuhragan; ud yazdan-menidar'%; ud huox; ud
yastar; ud méndg-venisn; varm-abestag; vizidar-zand; ud agah-dén; ud
agumé&g-ristag; ud meh-dadestan; ud $nas-vahmanig; ud axésm; ud
zad-varan; ud vanidag-az; ped zani$n 1 vinahgaran t€zframan; ped bahr
ud padasn T arzanigan sazag-baxtar; ud bavandag-jadaggdob. &n “panz™
tis peyman-dastar ast: caSm ud dahan ud uzvan ud gos ud griv; caSm

- - M161_ - - _ —
az zanin, ud dahan az x"ari$n T *** an&ven, uzvan az halagih, ud gos

az huniyagth, ud griv az cabukih. ku Loexs /dad/ ne cannihad, cahar
peSagan né vinahihand. “pavad'® anhaspin ped zani$n T dévan,
boxtarth-nimiidar T daman, rast vizingar meyan $ah ud gé€hanigan, ud
rast dastvar ped harv xir. ud “spurrgariha™ payihad “hamnaf®
dahyubedih ud dén, ud cimig dahthad ud ravagihad harv framan.

ud abar cihr-arastan “hukirrog tanbizesk'’ éran-drustbed, kii:
pahréz-veh-cihrag, ruvan-dost, barik-vénisn, vas-x'anisn, varm-nibeg,
ud vas-uzmayisn, ud nirdg 1 gohr ud vihiri$n 1 jadagan ud cihr 1 tan(an)
«yev [“agah/, ud hangdmsnas, ud vardi§ninas, vémarih darmansnas,
bizesk bavandag, ud agumég-iz, “huskoy™ ud hutars, ud hamal-dost,
ud nest-aresk, ud carb-évaz, ud né-tarmenisn, ud burd, ud hubari$n, ud
hunirang, ud vémarih-du§men, ud vémaragan-dost, ud anang, peristar
ud né bézidar, ud avistar, ud anespdz, frahad, ud sabukdast, ud
frahixtakkar, ud besaz-framayisn, husravih-padar, ud n€ avazag bé
méndg mizd dosidar. cg azi$ bud, ped erman er-dastig hamxagth ud
bésaz urvar-abzarth, hupesazisn darmaniha, pahrixtarih 1 tan az

vémarth, b&-barisnth 1 vistth ud xéndagth, madarth 1 asanth ud ves-
karigih 1 zZindagth.

(7) vehth 1 ruvanbizesk ped ruvanbizeskih, rast tarsagay
aSavahist'® amehrspend abdastih, ud han 1 tanbizesk ped " %2
tanbizeskih erman-xvayisnih 1 abzar 1 aSavahiSt amehrspend hamkar-
abdastih.

(8) ud mayag ke ruvanbizesk kar abar, tanumand ruvan 1 hamag
mardom; ud kar 1-§ abar mayag, ped kunis$n ud pahrézisn, 1 az veh dén
hamog ud asavahist amehrspend abdasttha, ruvan az vinah padan, ped
veh kirbag ahlavénidan.

ud mayag k& tanbizesk kar abar, ruvanumand tan 1 harv mardom;
ud kar 1-§ abar mayag, ped pahréz ud darman-abzariha, erman-
abdasttha, tanan ped drustith padan, ud az vémarth bésazenidan.

(9) ruvanbizeskih arz handazag az tan ped zindagih ud
mariSnumandih T az ruvan;

tanbizeskih arz handazag az ruvan ped abzarth ud karigih 1 az tan.

ud ruvanbizeskih sang x"ad;

ud tanbizeskih sang abzar handazag.

(10) ud handag 1 ruvanbizesk ped ruvanbizeskih, abar-z $nasagih 1
gyan zoran”, u-§an bradarod T ek ek, con-padagth 1 ped x"&s drust-
vimandth €k &k az han 1-§ bradarod vinastagth ud tarvénisn 1 azis.

ud handag 1 tanbizesk ped tanbizeskih, abar-z con-hambannis$nih
ud vinaridnigih ud vi§obisnigih T hambidigan ped cihr.”*

(11) ud uzmayisn 1 ruvanbizesk ped ruvanbizeskih, xém ud xrad
abzar: fradum ped asrogth; ud didigar ped manbedih; ud sidigar ped
vispedih; caharum ped zandbedth; ud panzum ped dehbed<th>. u-§
uzmiidan §ayed <ka> ped $ayistagih T abar han 1™ % keh
ruvanbizeSkih vizin 1 0 payag 1 az han abar, hamhandazag da-z o
zrdustrodum vizin, abardum ruvanbizesk T az mardoman. u-§ uzmiidan
né Sayed ka 0 han 1 keh uzmiidan né $ayist 6 han T meh né vizidan.

uzmayi$n 1 tanbizesk ped tanbizeskih: fradum ped dévesn vémar
tan uzmiidan (ud ka) boxt, ped tanbizesk uzmiid $ayed dari$n. ud ka
abag han uzmayisn 1 tanbizeskih con-i§ andar mardoman abardar-
samantha pedis spurr *da*? 6-z eran-drustbedih gah vizidan ud
gumardan xib. ud ka se kird ud murd, ped uzmiin (*uzmiid) né $ayed
darisn, ud kirdan 1 bizeskth ne hiliSn.

(12a) ud niyabak-kunis$nih 1 bizesk abag dehig mardom abar sag”:
bizesk hamé vémar 1 andar deh pursidan, $naxtan, ud t€z-abar-raftarih 1

19

. Cf. Y 28.7 daidri asa tgm asim: daham, aSavahist, han 1 tarsagayih.
20

. Cf. NS 5 $as zoran 1 gyan.
21 Cf. Dk iv M 420.

harv roz, namcistithadar fradag, pez abarig hangam; hufrahadiha o
vémar ped abagih 1 vas dariig peyvasag; ud $naxtan 1 vémarih; ud abar
toxsidan 10 vémarth, ped abagth 1 vas dariig, duSmeniha, ped
darmanénidan 1 vémar, ud b&sazénidan 1 vémar, kii az han 1 0y toxsisn
<1 0> vémarth andar deh éc vémar, az darman burdan né manad.

(12b) han 1 hambastag mardom abag bizesk kirdan niyabag: fraz
burdan 1 avi§ han 1 nék x"ari$n ud han-z 1 cabuk brahmag, ud han 1 tez
asp, ud han T abardar man 1 ped meyanag 1 gyag, 1-§ x ‘astag ud M 164
abarig T pessazag xan’* 1 ek T meyanag-x"astagdar, ud ka manbizesk
andar man, ud ka vis-<bizesk andar vis>, ud ka zandbizesk andar zand,
ud ka dehbizesk andar deh, kii-§ cihag abar x"astag ud stor ud zivi$n né
agozihad, ud peyvastag-iz dasn 1 abar bizeskih 1 vémaran né€ brinthad;
u-$ ped han 1 téz-asp, bavandag dartig peyvasag abagiha, téz-rasiSnth
bavad 0 han 1 vémar tan.

(3f) andar tanbizeskih bizesk én-z &vénag panz: €k pahlum, ud ek
nidum, se meyanag bizesk.

k& mardom bizeSkih ahlayth dosarm ray évaz kuned pahlum
bizesk;

ke getig mizd evaz dosarm ray <nidum bizesk>;

<ké ahlayih ud x"astag-iz dosarm ray> havandiha meyanag 1
havand bizesk;

ud k& ahlayih ud x"astag-iz dosarm ray, bé 6 ahlayih ograyisnigdar,
meyanag 10 pahlum nazdigdar;

ud k& x"astag ud ahlayih-iz dosarm ray, be <o> x"astag
ograyiSnigdar, meyanag 1 60 nidum nazdigdar.

ud abézag ahlayth-ayoz bizeSk pahlumiha pediriftan ud
vabariganénidan ud gramigénidan, pez x ‘astag mizdenidan payagiha;
ud meyan<ag> 1 ahlayth-ayoz, ud han-z 1 ahlayth-gumég. ud han 1
gumég-ahlayth ud nidum bizesk bradarod ud bizeskih pedyarag,
apediri$nth ud agramigih ud anarzanig-mizdih dén handarz.

(13) "uzmiid ud framiid bizeskih mizd: tanbizeskih az kahist da
mabhist gospend, ud az nidum da abardum mardom bésazénidan 1 mizd
payagiha pessazagiha pedag.

ud anuzmog ud aframiid bizeskih kirdan <puhl> ™ 1% ka-z xiibihad
appar mizd, ud ka r&8 réstozisSnth ud dros abar tan, pedag.

(14) ud uzmayisn vizin ud dastvartih 1 ruvanbizesk abar
ruvanbizeskth zardustrodum; ud han 1 tanbizesk abar tanbizeskth éran
abézag drustbed x"&skarih.

(16) ud bizeskih azi§ andar asronih pésag con ruvanbizeskih, azis
vastryosih pésag con “tanbizeskih.

(18a) ud drustih hagirdigth €k, 1 ast peyman. vémarth hagirdigih do
1 hend fraybud ud abébid.

2 Cf. Dk viii, M 708 x"atag ud xan.



(18b) vémarih 1 gyan bun, han 1 vémarth-iz 1 tan bun, ud harv do
vémarth bun: fraybiidegar ud abébudegar gennag meénog.
(18¢) ud vémarih vahan, “ebgad® az gennag méndg haméstariha

freftarth ud x&€Smenth ud sustth ud abarmenisnth ud tarmeni$nth ud
varanigth ud spozgarih ud v /jahagih/ ud asgahanih, [] c€ ham-
con sard-huskth ud gennagth ud pudagih ud [] suy ud ti$n ud zarig ud
bes, c€ hambrahm vémarih ud margth vahan.

(18d) ud vémarih c€ih han 1-§an dadestan b&-sazisnig malisn 1 gyan
ud cihr con x&8m 1 gyan-cannag, ud huskih 1 cihr nizarénag.

(18e) vémarih 1 tan &vénagan, han 1 az han 1 ped bun dahi$n gennag
meénog fraz kirrénid, az dadar framan, ped erman zor vanidan
neSrs-r6 /zadan?/ pedag. “se-hazar-u-sesad-u-sth-u-se &vénag, T
andar vanisn dast ested, u-§ pedag nam, con: azir (asiral asirya-), ud ™
1% ayir (ayiirya-), ud ayram (ayra-), ud uyram (uyra-), ud *das (dazu-),
ud tafn (tafnu-), ud saran (s@rana-), ud *sarast (sarasti-l sarastya-), ud
ayas (ayasi-), ud aniz.

u-§ pedag zand uSmuris$n; 6zumand han 10 tan ristagan gumezagih,
azabar nibist, U-§ andar zamaniha da fraSkird. hamag ped fraskird
vanihed, oh anabihed, pedag.

(18f) ud hamis &d 1 tan vémartih baxsthend 6 [] do événag:

<€k>, 142~ /jask/ 1 0gariSnumand, u-§ vizari$n “peyvisagumand”,
con vavarsn ud nir;

ud &€k, jask T andgarisn, u-§ vizari$n “apeyvisag”, con tafn ud nag€zi
(naeza-).

ud han-z 1 gyan vémarth hamis baxsthend 6 do &vénag:

ek, frazahangig ahog con az ud xeSm;

ud €k, abazahangig ahog con sustih ud spozgarih.

(19) ud darug evénag az urvar sardag jask hammar, ud az-iz zamig,
gobed; u-§ ped peyman nirdg-dastarih:

pes dariig bid, ntin-z ped dariig vinardag, ud frazdar-z ped dariigih
pettayed, con halilag T kabulig.

u-§ pes ped Skeft-zahrih €stad, niin-z ped ameézi$n 1 abag an1 dariig
0 darmanth rasidag, ud frazdar zahrth hamag azi§ barthed ud 0-z
mardom ud gospend x"ari$n mad<an> ésted gobed, con bis ud
*baladur ud aniz.

U-$ ndg nog ped b&sazisnih nirdg-abzonigih, ud frazdar 6 vazurg
z0r 1 bésazisnih madan gdbed, con az urvar rast ud “vohugon, ud az
zamig gogird.

u-§ ek 1 dariigan-§ah, con hom 1 spéd 1 andar fraxgard zr€, ud ped
fraskird ahosth T mardom pedis kirdan gobed.

(20) ud drustth do M 167 gvenag:
€k abar ruvan-drustih, ped hupeyman xtib-hamjuxtagig vinardagih
1 gyan nirdgan;

ud &k abar tan-drustih, ped drust-samaniha &stis$n 1 tan ristagan.

(21a) ud virayiSn-niyazih 1 gyan-z az pedyarag gumezisn 1 6 zoran,
con: 0 danis$n nirdg 1 gyan dusagahih hameéstarig, ud dahig-sohisnih
bradrodig; 6 x&m nirdg 1 <gyan> danisn hamjuxt, dahig-sohisnth
haméstarig, ud fréftarth bradrodig; o tagigih nirdg 1 gyan sustth
haméstarig, ud xéSmenth bradrodig; <6> bavandagmenis$nih nirdg 1
<gyan> tagigih hamjuxt, x€Smenth hameéstarig, sustih bradrodig; 6
abayi$n nirdg 1 gyan spozgarth hamestarig, varanigih bradrodig; o
nigeridarth nirdg 1 <gyan> abayisn hamjuxt, varanigih haméstarig, ud
jahagth bradrodig; ud 6 xamosih nirdg T <gyan> gobisn®® hamjuxt,
jahagih haméstarig, ud aSgahanth bradrodig pedyarag, kii da ped
virayi$n 1 "gyan az xiib-hamjuxtagig ped hamih T agandag vinari$n 1-§
zoran, pedyarag 1 gyan zoran vanihad, mastih ud [] sturdih az gyan
osanthad, ud gyan ped pakih vinarihad, ped kirbag toxsad, az bazag
pahrézad, ud durvand ma bé ahlav bavad.

(22a) ud besaz-niyazih 1 tan cim: érang sard-husk ebgadig
pedyarag 16 garm-X'&d xiin, tan mayag, kii haméstarig rasisnig.
hambedist ped sardih T garmih 1 xtin M168 afsarthad, ped huskih *x'edih
hosénad, ud ma *panagihad®’ fradum-iz tan mayag andar tan
panageénidarth, ud padiranthad dam az ravagih ud peyvannis$n 10
fraskird.

ud az dadar niziimangarth erang tan pedyarag az hambidig tez-
spozih 1 tan garmih ped sardih, u-§ x"&dih ped huskih, ud az ham bé
apettiigth 1 tan mayag ud nirdg andar tan, bavand jadarth ud
vinardarth. con hambidigan agenin €stend, abaz-bastagth 1 bradrodig
sardih 6 x"&dih, ud huskih 6 +garmTh; kii tar, ham con tan mayag ud
nirdog ped baveénagih ud parvaragih 1 tan tohmag-€ &stisn (ud) vinarisn
bavad. &d 1 pedag ped visp zindagan, tan vémarih 1 hameéstarig ud
bradrodig az ebgad. tan pedyarag o tan pécthed, andar drang 1 &stiSn ud
vinari$n 1 tan mayag ud nirdg az cihrth 1 cihr T az andardn tan pedi§
dariig ud darman 1 hubizesk 1 az [] beéron tan be&sazihad.

andar gumézagth 1 az ebgadig pedyarag, dam-ravagih ud
peyvannisn 1 <0 fraskird> bavad, con &d 1 pedag kii: €don vinarisSn 1
mardom con tandrustth andar ebgadig pedyarag gumeézagth.

(21b) ud han 1 tan ristagan ped drustih vinardarih sazénag: cihr.
ud han 1 gyan nirdogan ped siidgarth haménag: ox.

(22b) ud dariSn-niyazih 1 tan az avistab 1 cihr az han 1-§ hamestar.
ud dari$n 0 ayyarth 1 cihr ped avistab spoz 1 az hamestar.

ud darisn ast xarisn ud "** x"arisn, ped peyvastan T nirdg T andar
x"ari$n 6 nirdg 1 ped amézisn-ayyarih 1 cihr. con nam 1 andar x"aris$n o
ameéziSnig nam 1 ped cihr, kit da améziSnig nam ped ebgadig huskih
ma exs2r /hosad/; ud atas 1 <andar x'ari$n 0 amezisnig atas 1 ped cihr,
ki da amézisnig ata$> ped ebgadig sardih ma afsarad; ud vad 1 andar

2%\ ljumbisn 2/ (de Menasce)

X'ari$n 0 améezisnig vad 1 ped cihr, kii da amezi$nig vad ped nizarth ma
bannihad; ud gil T andar x"ari$n 6 amézisnig gil 1 ped cihr, kil da
ameézisnig gil ped sustth T az giriSn ma visthad. hamag o en ki da cihr
az avistab ud cannag 1 az ebgad apuhi$nih ud vinardagih bavad, ud
mardom zindagth vinarihad abag sazag peymanig x"arisn.

ast ké dariig-iz kil da frayth 1 az X"arin ped zor 1 dariig 6santhad,
ud kamih T az x"ari$n ped 6z 1 dariig hambarihad, ud amézisnig zor o
peyman rasad.

(21c¢) ud afuragan gyan ud tan ke-§ gyan ped danagth ud tan ped
drustth virastan ud “peyrastan”; gyan zoran ped han 1 vinah ud
durvandih, ud ani, ud tan amé&zisnan ped han 1 vémarth ud margth ud
ani pedyarag vinastan, n€ sazed.

(17) ud tanbizesk az ruvanbizesk [] abayiSnig; ruvanbizeskih car az
veh dén hamog.

ud ruvanbizesk az tanbizesk abayiSnig niyaz-b&sazih; tan-besazih
car az tanbizeskith hamog.

u-$an harv do az dahyubed abayi$nig, abé-vahanagth 1-§an ped
x'eskarth.

(23) ud u§murisn 1 saman ké kar 1 tanbizeskih ™ 170 abar en-z
panzdah: tohm; ud bavisn; ud vinarisn; ud tazi$n; ud amezisnig
hambavisnih; ud vihiri$n; ud dastagih; ud nigaris$n 1 pedis; ud zayisn;
ud parvarisn; ud cihr; ud x6g; ud dad; ud hangam; ud Sahr bizeskih.

(24) tanbizeskih kunisn abar cahar zahagan 1 géhan, ped padan 1
*az vinastagih.

u-§ frazamisn ped ristagan 1 tan fraybud ud abébiid azi§ bé burdan,
ped peyman vinardan 1 tandrustth.

ud ruvanbizeskih kuni$n abar cahar zoran 1 gyan, ped xtb-
hamjuxt-pesaxtariha az bradrod ud haméstar panagih;

<uU-$> frazamiSn ped meni$n ud gobisn ud kunis$n az du§mat ud
dustxt ud dusvarst padarih, 1 ped humat ud huixt ud huvarst
peyrastagih, ruvanan biizisn.




